
				এই পাতাটির মুদ্রণ সংশোধন করা প্রয়োজন। 
পৰ্ব্বত-কুম্ম । منذ আমাদের মনোবাসনা এখনো পূর্ণ হয়নি। তুমি আমাদের স্বর্ণলতা, তুমি যখন এই রজস্তগিরিকে বেষ্টন করবে, তখন আমাদের মনোবাসনা পূর্ণ হবে। -
নন্দী । (স্বগত) এই যে জননী এসেছেন ; আর কি থাকতে পারেন ? আমি যেন কিছুই জানিনে ;– এই সময় একটু রঙ্গ করা যাক, ( প্রকাশে) আরে.মলে | এতিনটে ছুড়ী কোথা থেকে প্রভুর তপস্যার বিঘ্ন করতে এলো ; কে তোমরা গো ! এখানে মরতে এসেছ, তোমাদের কি । প্রাণের ভয় নাই ?
বিজয় ! নন্দি । আমরা এই পৰ্ব্বতবাসিনী । নন্দী। (স্বগত) বিজয়া দেখছি চিন্তে পেরেছে। ( প্রকাশে ) তোমরা পৰ্ব্বতবাসিনী হও অর যেই হও, শীত্র এখান থেকে প্রস্থান কর, তপস্যার বিঘ্ন হলে প্রভুর কোপানলে এখনি ভয় হবে, যদি সহজে না যাও, এই ত্ৰিশূল দেখছ !—
উমা । নন্দি ! কেন জ্বালাতন করিস ; আজ অনেক দিনের পর ভগবান দেবাদিদেবের সাক্ষাৎ পেয়েচি, কেন পুজার বিঘ্ন করিস ?
নন্দী । (স্বগত) মাও চিন্তে পেরেছেন ; ( লজ্জিত ও শশব্যস্ত হইয়া প্রকাশে) মা ! যান, তবে পূজা করুন গে । মা ! আমিও আজ অনেক দিনের পর আপনার পাদপদ্ম দর্শন করলেম । এমন আশা ছিল না যে, আর আপনার পাদপদ্ম দর্শন করব।

